
                 აღნიშნული საგნის შესწავლით პროფესიულ სტუდენტს  უნდა  შეეძლოს                                       1) პროფესიის შესახებ ინფორმაციის მართვა,
2) კონკრეტულ პროფესიაში ორგანიზაციული  მოწყობის ძირითადი  პრინციპების აღწერა;
3) პროფესიული ზრდისა  და  განვითარების კონკრეტული მიზნების დასახვა და განხორციელება.

    ადამიანის ცხოვრებაში ერთერთი გადამწყვეტი მომენტია, როდესაც მან უნდა აირჩიოს საქმიანობის სფერო. ამისათვის იგი გაცნობიერებული უნდა იყოს მთელ რიგ საკითხებში კერძოდ: რა ფაქტორები განაპირობებს პროფესიულ ორიენტაციას? რა ვითარებაა ქვეყანაში და კონკრეტულ ქალაქში? საკუთარ შესაძლებლობებში;
   ადრე მიღებული ტერმინი „პროფორიენტაცია“ იცვლება თანამედროვე ტერმინით პროფესიული  კონსულტაცია კარიერის დაგეგმვა.
   პროფესიული კონსულტაცია და კარიერის დაგეგმვა არა მარტო ჭირდება დამამთავრებელი კლასის მოსწავლეებს, არამედ ის შეიძლება დასჭირდეს ადამიანს ცხოვრების ნებისმიერ ეტაპზე.
   პროფკონსულტაციის პროცესი სასკოლო განათლების საფეხურზე უნდა მოიცავდეს საკუთარი უნარების, ინტერესების, ღირებულებების და პიროვნული მახასიათებლების შეფასებას. და არა მარტო მათ, არამედ ეს საჭიროა ნებისმიერ ასაკში. ის ეხმარება სამუშაოს მაძიებელსაც  სამუშაოს მოძიებაში და ამზადებს მათ, რათა განავითარონ შესაბამისი უნარები, მიიღონ ცოდნა, შეესაბამებოდნენ შრომის ბაზრის მოთხოვნებს.
ასევე ეხმარება დასაქმებულებს კარიერის სწორად დაგეგმვაში.
     საქართველოში შექმნილია  პროფესიული კონსულტაციისა და კარიერის დაგეგმვის მომსახურების განვითარების ეროვნული კონცეფცია რომელსაც ანვითარებს განათლების მეცნიერების შრომის და სპორტის ახალგაზრდობის საქმეთა სამინისტრო. შექმნილია პროფკონსულტაცია ონლაინ მომსახურების ვებგვერდი  www.myprofession.ge
    პროფესიის არჩევის გაკეთებაში ხელისშემშლელი ფაქტორები შეიძლება გახდეს 
1. ახლობლების რჩევა-ხშირად მშობლები ან ახლობლები წყვეტენ, რა პროფესიის უნდა გამოვიდეს შვილი.
2. მოდური პროფესიები -  სინამდვილეში არ ითვალისწინებს შრომის ბაზარს ჭირდება თუ არა ამდენი ე.წ.მოდური პროფესიები. 
3. საინტერესო პროფესია ის, რომ მოგწონს პროფეისია, არ ნიშნავს რომ მის შესრულებას შეძლებ.
4. პროფესიის შესახებ ინფორმაციის ნაკლებობა ერთ-ერთი მნიშვნელოვანი საკითხია, ის, რომ პროფესიის არჩევამდე კარგი იქნება თუ შევისწავლით სხვადასხვა პროფესიას, რათა ზუსტად ვიცოდეთ, რა სამუშაოების შესრულება მოგვიწევს, როგორ გარემოში მოგვიწევს მუშაობა, როგორ სოციალურ წრეში ვიტრიალებთ და ა. შ. აღნიშნულის და კიდევ სხვა ფაქტორების გაუთვალისწინებლობა იწვევს წარუმატებლობას და პროფესიის დატოვებას, სხვა სამსახურის ძებნას. 
    საქართველოს მთვრობამ 2014 წლის დეკემბერში მიიღო დადგენილება უწყვეტი პროფესიული კონსულტირებისა და კარიერის დაგეგმვის საყოველთაოდ ხელმისაწვდომი მომსახურების კონცეფციისა და მისი განვითარების შესახებ. აღნიშნული დადგენილების მიზანია ხელი შუწყოს მოქალაქეებს მათი უნარების და კომპეტენციების შესაბამისობის ზრდას შრომის ბაზრის მოთხოვნებთან. პროფესია-ლათინური სიტყვაა და ნიშნავს ხელობას, საქმიანობას, სპეციალობას რომელსაც გარკვეული მომზადება სჭირდება და რომლითაც ადამიანი თავს ირჩენს.

პროფესიის არსი და პროფესიული ვალდებულებები.
  შრომის საერთაშორისო ორგანიზაცია შეიქმნა 1919 წელს ვერსალის შეთანხმების შესაბამისად (ILO). ის დღეს არის გაერთიანებული ერების ორგანიზაციის  ერთ-ერთი სპეციალიზირებული სააგენტო. აქვს წესდება, ყავს წევრები, საკუთარი ორგანოები, ბიუჯეტი.
 ძირითადი საქმიანობაა:
1. ჩამოაყალიბოს შრომითი სტანდარტები.
2. გასწიოს ზედამხედველობა  თუ როგორ ახორციელებენ მათ მთავრობები.
3. დაიცვას ადამიანების შრომის უფლებები, რომლებიც კონკრეტულად ქალების შრომით უფლებებს უკავშირდება.
       საქართველოს მთავრობა მჭიდროდ თანამშრომლობს შრომის საერთაშორისო ორგანიზაციასთან  შრომის კანონმდებლობის შესრულების გასაუმჯობესებლად. დაიწყო მუშაობა, რომელიც დაფინანსებულია   ა.შ.შ.-ის მიერ, რომელიც მიმართულია შრომის ინსპექციების ჩამოსაყალიბებლად,  პროფკავშირების როლის გასაძლიერებლად. მშრომელთა უფლებების და მათი სამუშაო პირობების გასაუმჯობესებლად. ყოველივე ამის მიზანი ის არის, რომ საქართველოში უნდა იყოს ღირსეული შრომა, რომელიც პატივს ცემს  როგორც დამსაქმებელს ასევე დასაქმებულის უფლებებს და ინტერესებს.
             შრომის საერთაშორისო ორგანიზაციის ბიურო (ILO). განთავსებულია ქ. ჟენევაში აქ იქმნება პროფესიების საერთაშორისო სტანდარტული კლასიფიკატორი (ISCO-08), რომელიც მოიცავს ყველა ჯგუფის სტრუქტურასა და განსაზღვრებას (ISCO-I ინტერნაცოინალური, S-სტანდარტული, C-კლასიფიკაცია).
     1952 წელს შრომის საერთაშორისო ორგანიზაციამ გამოაქვეყნა პროფესიების საერთაშორისო კლასიფიკატორი, რომელშიდაც დეტალურად იქნა აღწერილი 1727 პროფესია. მის შემდგომ სისტემატიურად მიმდინარეობს პროფესიების საერთაშორისო სტანდარტული კლასიფიკატორის (ISCO-08) განახლება,დახვეწა, შეფასება.
   პროფესიების საერთაშორისო სტანდარტულ კლასიფიკატორში-სამსახური განმარტებული როგორც „ამოცანებისა და ვალდებულებების ერთობლიობა, რომელიც სრულდება, ან იგულისხმება, რომ უნდა სრულდებოდეს ერთი ადამიანის მიერ, მათ შორის დამქირავებლისათვის ან თვითდასაქმების პირობებში“.
     პრფესია მიანიშნებს  სამსახურში შესრულებულ სამუშაოს სახეობაზე.
      კლასიფიკაცია განიმარტება, როგორც პირის უნარი, შეასრულოს კონკრეტულ სამუშაოსთან დაკავშირებული ამოცანა ან დავალება.
         პროფესიების საერთაშორისო კლასიფიკატორის მიხედვით კვალიფიკაციის დონე განისაზღვრება, როგორც პროფესიის ფარგლებში შესრულებული ამოცანებისა და დავალებების სპექტრისა და სირთულის ფუნქცია.
  კვალიფიკაციის დონე იყოფა 4 ნაწილად I დონე - პროფესიები რომელიც ითვალისწინებს მარტივ და რუტინულ (ერთფეროვანი) ფიზიკური სამუშაოს შესრულებას.
 კვალიფიკაციის II- დონე ითვალისწინებს ისეთ პროფესიებს, რომლებიც ასრულებს შედარებით რთულ სამუშაოებს, როგორიცაა მანქანების და ელექტროტექნიკის გამოყენებას, სატრანსპორტო საშუალებების მართვა ელექტრო და მექანიკური ტექნიკისა და აღჭურვილობის რემონტი და შეკეთება, ინფორმაციის დახარისხება, მოძიება, შენახვა. აუცილებელია ისეთი უნარების ქონა, როგორებიცაა უსაფრთხოების ინსტრუქციების წაკითხვა და შესრულება, წერილობითი ანგარიშის შედგენა, მარტივი არითმეტიკული გამოთვლები. ცოდნა, ასეთ სამუშაოზე (II-დონე დასაქმებულთა) უნდა შეესაბამებოდეს საშუალო განათლებას, პროფესიულ განათლებას, ან ცოდნის გაღრმავებას ტრენინგების და სხვა ფორმით სწავლებას.
კალსიფიკაციის III დონე
       ასეთი პროფესიები ითვალისწინებს კომპლექსური და პრაქტიკული ამოცანების შესრულებას, რაც მოითხოვს წიგნიერების შედარებით მაღალ დონეს, არითმეტიკულ უნარებს, რთულ წერილობითი მასალის გაგებას, ანგარიშების მომზადების უნარს.
                  მესამე დონის პროფესიებში სამუშაოს შესრულება მოითხოვს  უმაღლესი საგანმანათლებლო ინსტიტუტებში სწავლას. ცალკეულ შემთხვევებში კი დასაშვებია ფართო სამუშაოების გამოცდილება, ტრენინგები პროფესიული განათლება. კვალიფიკაციის მეოთხე დონე აერთიანებს ისეთ პროფესიებს  რომელიც მოითხოვს რთული პრობლემების გადაწყვეტას, რისთვისაც საჭიროა  წიგნიერების  და მათემატიკური უნარების მაღალი დონე.
      ასეთ სამუშაოზე დასაქმებულთ უნდა ჰქონდეს უმაღლესი ან უფრო მაღალი ცოდნის დონე.

   სამთო-მოპოვებითი საქმიანობის კლასიფიცირებული პროფესიები კერძოდ მენეჯერები შედიან 1322 ჯგუფურ ერთეულში. ისინი გეგმავენ, მართავენ კორდინირებენ საქმიანობებს, რომლებიც დაკავშირებულია სამთო მოპოვებით წარმოებასთან აღნიშნულ ჯგუფურ ერთეულში შემავალი პროფესიები იყოფა შემდეგნაირად: მაღაროს მენეჯერი, წარმოების მენეჯერი (მაღარო); წამოების მენეჯერი (კარიერით მოპოვება). მათი მონათესავე პროფესიებია მაღაროს უფროსის მოადგილე - 3121; მაღაროს ზედამხედველი - 1321; მაღაროს მენეჯერის მოადგილე  - 1321; კარიერით მოპოვების ზედამხედველი - 1321.
   მაღაროს და კარიერის მუშები კლასიფიცირდებიან 8111 ჯგუფურ ერთეულში, ისინი მართავენ მიწისქვეშა და ზედაპირზე არსებული მაღაროებიდან და კარიერებიდან ქანების, მადნეულისა და ნარჩენების ამოსაღებ მანქანა - დანადგარებს, ხელსაწყოების მათ გამოყენებას  მეთვალყურეობას  ახორციელებენ ტექნიკური უსაფრთხოების წესების დაცვით.
    ინჟინერ-ელექტრიკოსები კლასიფიცირდებიან 2151 ჯგუფურ ერთეულში. ისინი აწარმოებენ კვლევას, გეგმავენ, გასცემენ რჩევებს და წარმართავენ ენერგეტიკული სისტემების, ძრავების და მოწყობილობების მონტაჟისა და ოპერირების პროცესს. გასცემენ რეკომენდაციებს დანადგარების მოვლაპატრონობისა  და შეკეთების, ელექტრული მასალების საჭიროების შესახებ.
 
             ელექტრო ინჟინერ ტექნიკოსები გაერთიანებული არიან 3113 ჯგუფურ ერთეულში ისინი ახორციელებენ ელექტრო საინჟინრო კვლევებთან  დაკავშირებულ ტექნიკურ  სამუშაოებს ელექტრომოწყობილობებისა და გამანაწილებელი სისტემების დაპროექტებას, დამზდებას , აწყობას ,აშენებას,  ფუნქციონირებას, ექსპლოატაციას და რემონტს.
      ელექტრული და ელმოწყობილობების სფეროს მუშაკები გაერთიანებული არიან 74 ჯგუფურ ერთეულში. აღდგენითი დარგის მუშაკები ამონტაჟებენ, არეგულირებენ, უვლიან და ინახავენ ელექტრულ საკაბელო სისტემებსა და მოწყობილობებს. აღნიშნული ჯგუფის პროფესიათა უმრავლესობისათვის აუცილებელია კვალიფიკაციის მეოთხე დონე.

      ელექტრომექანიკოსები გაერთიანებული არიან 741 მცირე ჯგუფში. ისინი ამონტაჟებენ,  არეგულირებენ, უვლიან და ინახავენ  ელექტრულ საკაბელო სისტემასა და მოწყობილობებს, აგრეთვე ელექტრულ აპარატურას, ელექტრო გადამცემ ხაზებს  და კაბელებს. ამ მცირე ჯგუფს მიეკუთვნება მონტიორები, რომელთა მოვალეობებში შედის ელ.დანადგარების მონტაჟი, რემონტი, ელკაბელების შეერთება მოწყობილობებთან, მიწისქვეშა და მიწისზედა ელკაბელების და ხაზების მონტაჟი, რემონტი, ელდანადგარების შემოწმებადა სამუშაო ტერიტორიაზე ბარიერების აღმართვა.

     დასაქმების შესაძლებლობები (შრომის ბაზარი).
შრომის ბაზარი საბაზრო ეკონომიკის ერთ-ერთი მნიშვნელოვანი მამოძრავებელი ძალაა. მასზე უშუალოდ აისახება ეკონომიკური რეფორმების ძირითადი შედეგები. შრომის ბაზარი უზრუნველყოფს მოთხოვნა-მიწოდების კანონის საფუძველზე სამუშაო ძალის კვლავწარმოების განაწილებასა და გამოყენებას.
    შრომის ბაზრის  განვითარება მნიშვნელოვნადაა დამოკიდებული უმაღლესი და პროფესიული განათლების სისტემაზე, რომელთა განვითარება განსაკუთრებით პროფესიული განათლების სისტემის სრულყოფა ერთერთ ძირითად ამოცანას წარმოადგენს ჩვენს ქვეყანაში.
   დასაქმების შესაძლებლობების მოძიება შესაძლებელია კომპიუტერული ტექნიკის გამოყენებით, სადაც არსებობს ვებგვერდები,(საიტები) მაგ: „ონლაინ დასაქმება“ „ონლაინ სამუშაო“ „დასაქმების პროცედურა“ და სხვა.
     სამუშაო ადგილების მოძიება ჩვენთან შესაძლებელია „იმერვიზიის“ ეთერიდან, სადაც მალხაზ ბიწაძის საავტორო გადაცემაში ყოველკვირეულად ქვეყნდება  ვაკანსიები ჭიათურაში, საჩხერეში და ზესტაფონში არსებულ კერძო სექტორებში.
 შრომის კოდექსით გათვალისწინებული შრომითი ურთიერთობების ძირითადი ნორმები.
    შრომის უფლების არსი მდგომარეობს იმაში, რომ ის არის ადამიანის ფუნდამენტური უფლება  მას არაერთი საერთაშორისო დოკუმენტი იცავს. ის წარმოადგენს შრომით ურთიერთობებში არსებული უფლებებისა და ვალდებულებების ერთობლიობას კერძოდ: დასაქმებასთან დაკავშირებულ უფლებებს, სამართლიანი,  უსაფრთხო და ჰიგიენური შრომის პირობებს, სამართლიანი ანაზღაურების, პროფესიული სწავლების, თანაბარი მოპყრობის, დისკრიმინაციის დაუშვებლობის და სხვა უფლებებს.
      შრომის უფლების დაცვა და უზრუნველყოფა გამტკიცებულია საქართველოს კონსტიტუციით, საქართველოს შრომის კოდექსით, რომელმაც კონსტიტუციური ცვლილებების შედეგად ორგანული კანონის სტატუსი შეიძინა.
 საქართველოს შრომის კოდექსი, აწესრიგებს  შრომით და მის თანმდევ ურთიერთობებს. მათ შორის არეგულირებს შრომითი ურთიერთობის წარმოშობის, სამუშაოს შესრულების, სამუშაო, შესვენებისა და დასვენების დროის, შვებულების ორსულობის, მშობიარობის, ბავშვის მოვლის, ახალშობილის შვილად აყვანის და მოვლის დამატებით შვებულების, შრომის ანაზღაურების, შრომის პირობების დაცვის, შრომითი ურთიერთობების შეჩერებისა და შეწყვეტის,  გაერთიანების თავისუფლების, შრომით ურთიერთობებში პასუხისმგებლობის, დავის გაფიცვისა და ლოკაუტის გამოყენებისა და სხვა მნიშვნელოვან საკითხებს.
   შრომითი ურთიერთობა წარმოადგენს  დასაქმებულის მიერ დამსაქმებლისათვის სამუშაოს შესრულებას ანაზღაურების სანაცვლოდ, რასაც წინ უძღვის შრომითი ხელშეკრულების ან სათანადო ბრძანების გაფორმება.
   შრომითი ურთიერთობის სუბიექტები არიან დამსაქმებელი ან დამსაქმებელთა გაერთიანება  და დასაქმებული ან დასაქმებულთა გაერთიანება „პროფესიული კავშირების“ სახით.
   დამსაქმებელი ვალდებულია განუსაზღვროს კონკრეტული სამუშაო დასაქმებულს და ამ სამუშაოების შესრულების სანაცვლო ანაზღაურება, ხოლო დასაქმებული ვალდებულია კეთილსინდისიერად, პირადად შეასრულოს ნაკისრი სამუშაო.
    შრომის კოდექსის მიხედვით დასაქმების მსურველი კანდიდატი ვალდებულია დამსაქმებელს სრულად მიაწოდოს ინფორმაცია თავის შესახებ, ხოლო დამსაქმებელს უფლება აქვს გადაამოწმოს ინფორმაციის სიზუსტე.
   შრომითი ურთიერთობის დროს წარმოშობილი სადაო საკითხები განიხილება პროფკავშირული ორგანიზაციის სახალხო დამცველის ან სასამართლოს მიერ.
       შინაგანაწესის არსი და პროფესიული ეთიკის ნორმები
    შრომის შინაგანაწესი არის წერილობითი დოკუმენტი,  რომელიც შეიძლება განისაზღვროს შრომითი ურთიერთობის პირობები (შ.კ.კ.მუხ 13).
    შრომის შინაგანაწესით შეიძლება განისაზღვროს:
ა) სამუშაო კვირის ხანგრძლივობა, ყოველდღიური სამუშაოს დაწყებისა და  დამთავრების დრო, ცვლაში მუშაობისას -  ცვლის ხანგრძლივობა;
ბ) დასვენების ხანგრძლივობა;
გ) შრომის ანაზღარურების გაცემის დრო, ადგილი,წესი;
დ) ანაზღაურებადი შვებულების ხანგრძლივობა და მიცემის წესი;
ე) ანაზღაურების გარეშე შვებულების ხანგრძლივობა და მიცემის წესი.
ვ) შრომის პირობების დაცვის წესები
ზ) წახალისებისა და პასუხისმგებლობის სახე და გამოყენების წესი.
თ) განცხადების ( საჩივრის) განხილვის წესი.
     საყურადღებოა, რომ სამუშაოს სპეციფიკის გათვალისწინებით, დამსაქმებელმა შრომის შინაგანაწესით შეიძლება განსაზღვროს სპეციალური წესები, რომელიც არ ეწინააღმდეგება შრომის კანონთა კოდექსს, ინდივიდუალურ ხელშეკრულებას ან კოლექტიურ ხელშეკრულებას.
     პროფესიული ეთიკის ნორმების დაცვა ერთერთი  მნიშვნელოვანია შრომით ურთიერთობაში. ამის გამო საჯარო და არასაჯარო სამსახურების უმრავლესობას მიღებული აქვს პროფესიული ეთიკის კოდექსი ან ეთიკის ნორმები.
    ეთიკის კოდექსს არ გააჩნია კანონის ძალა და ემყარება ადანმიანთა ჯგუფის მიერ დადგენილ წესებს, რომელიც გამომდინარეობს საზოგადოებაში დადგენილი მორალური წესებიდან.
    პროფესიული ეთიკის დაცვა ყველა ორგანიზაციაში განაპირობებს დამსაქმებელსა და დასაქმებულს შორის ნდობას, პატივისცემას, დაკისრებული მოვალეობის პატიოსნად შესრულებას, ობიექტური დასკვნების გამოტანას  ხელმძვანელებისა და მომუშავეთა მხრიდან
                                      ორგანიზაციის სტრუქტურა
    ორგანიზაციის სტრუქტურის სწორად შექმნას , უდიდესი მნიშვნელობა აქვს მისი ხანგრძლივი მუშაობის უზრუნველსაყოფად,  კარგი სტრუქტურა თვითონ მართავს  იქ მომუშავე ადამიანებს და არა პირიქით,  ორგანიზაციას ეხმარება 1) განახორციელოს სტრატეგია. 2) ეფექტურად მართოს მიმდინარე პროცესები 3) უკეთ გამოიყენოს მომუშავეთა შესაძლებლობანი.
     სტრუქტურა განსაზღვრავს თუ როგორ, საკითხებზე განაწილდება მენეჯმენტის ყურადღება. პასუხისმგებელი ადამიანის სწორად განსაზღვრა  ეს უკვე ნიშნავს , რომ ამ ამოცანაზე მენეჯმენტის ყურადღება გაიზრდება და ასახვას პოვებს შედეგებში.
     სტრუქტურა უნდა უზრუნველყოფდეს მკაფიო პასუხისმგებლობას , რაც ცხადია უკეთეს შედეგს მოიტანს როდესაც იციან რაზე არიან პასუხისმგებლები, ასეთ შემთხვევაში ისინი უფრო მოტივირებულნი, აქტიურები მონდომებულები არიან. 
   დიდი მნიშვნელობა აქვს სტრუქტურის სწორად მოწყობას თვითრეალიზაციაზე მინიჭებულმა ძალაუფლებამ უნდა უზრუნველყოს პასუხისმგებლობის ამაღლება . 
განსაკუთრებული ყურადღება უნდა მიექცეს იმ ფაქტს, რომ ადამიანების ჩართულობა მნიშვნელოვანი გადაწყვეტილებების მიღებაში წარმატების საფუძველია.
              

 უსაფრთხოებისა და ჰიგიენის წესები
შრომის უსაფრთხოება წარმოადგენს გლობალურ პრობლემას. შრომის საერთაშორისო ორგანიზაციის მონაცემებით ყოველწლიურად მილიონობით ადამიანი იღუპება და კიდევ იღებს სხვადასხვა სიმძიმის დასახიჩრებას.
შრომის საზოგადოებრივი განაწილების ფორმების მიხედვით შრომა შეიძლება იყოს: რთული და მარტივი, გონებრივი და ფიზიკური, მონოტონური და შემოქმედებითი, მაგრამ არც ერთი მათგანი არ უნდა იყოს ადამიანისათვის საზიანო.
  შრომის ძირითადი  კატეგორიებია: შრომის შინაარსი და ხასიათი. შრომის შინაარსი თავისთავში მოიცავს: შრომის სირთულეს, მუშაკის პროფესიულ მზაობას, მუშაკის დამოუკიდებლად შრომის ხარისხს.
  შრომის ხასიათი კი მისი სირთულის ხარიზხზეა დამოკიდებული. უსაფრთხოების წესების დაცვასთან ერთად უმნიშვნელოვანეს საკითხს წარმოადგენს ჰიგიენის წესების დაცვა. შრომის კოდექსი დამსაქმებელს ავალდებულებს მომუშავეებს შეუქმნან ყველა პირობა,  პირადი ჰიგიენის დაცვის მიზნით, რისთვისაც საჭიროა მათ გააჩნდეს ღონისძიებათა კომპლექსური გეგმა აბანო-პირსაბნების და სხვა ჰიგიენური დანიშნულების ოთახების, სათავსოების და საშუალებების უზრუნველსაყოფად, დადგენილი ნორმების დაცვით.
ჩვენს ქვეყანაში შრომის უსაფრთხოების და ჰიგიენის საკითხებს აწესრიგებს  შრომის კოდექსის მერვე თავი”შრომის პირობების დაცვა” და საქართველოს კანონი “შრომის უსაფრთხოების შესახებ” (2018 წ) ამასთან შემუშავებულია  და მოქმედებაშია უსაფრთხოების წესები- მადნეული და არამადნეული სასარგებლო წიაღისეული სამსხვრევ - სახარისხებელი, მამდიდრებელი, საგლომერაციო და მომგუნდავებელი ფაბრიკებისათვის. ასეთივე წესებია შემუშავებული სამთო სამუშაოების ობიექტებისათვის და ბურღვა ფეთქითი სამუშაოებისა და სხვა მიმართულებით; რომელთა შესწავლა განხორციელდება შესაბამისი პროგრამით, სასწავლო პერიოდში.
შრომის ეფექტურობიასთვის  მნიშვნელოვანი პიროვნული მახასიათებლები
შრომის ეფე	ტინობაზე  და კონკრეტული სამუშაოს შესრულებაზე უდიდეს გავლენას ახდენს დასაქმებულ პირთა სწორად შერჩევა. ამიტომ პროფესიული შერჩევვის დანერგვა დამსაქმებლის პირველი რიგის ამოცანად უნდა იქნას მიჩნეული. ეს ყველაფერი უნდა გაკეთდეს იმისათვის, რომ თუ ინდივიდს გააჩნია ამა თუ იმ პროფესიისათვის  საჭირო თვისებები, ეს მნიშვნელოვნად ზრდის მის ვარგისიანობას  მოცემულ პროფესიასთან, რადგან ასეთ შემთხვევაში ინდივიდი (სამუშაოს მაძიებელი) შეესატყვისება  სამუშაოს ხასიათს და მოთხოვნებს.
პროფვარგისიანობა შეიძლება იყოს აბსოლიტური და შეფარდებითი. პირველი ხასიათდება  ბუნებრივი  თავისებურებებით. მეორე კი გულისხმობს  იმ მახასიათებლებს , რომლებიც ექვემდებარება ცვლილებებს სწავლის სხვადასხვა საფეხურებით. ნებისმიერი საქმიანობის ეფექტურობა ნმიშვნელოვნადაა დამოკიდებული პესონალის მიერ შესრულებული სამუშაოს ხარისხზე, რაოდენობაზე და ეს რომ იქნას მიღწეული დამსაქმებლის ამოცანას უნდა შეადგენდეს, რომ გაზარდოს პერსონალის(დასაქმებულების) მოტივაცია და შრომითი კმაყოფილება.
მოტივაცია შეიძლება დამოკიდებული იყოს მომუშავის ასაკზე, გენდერულობაზე, ოჯახურ გარემოზე.
შრომითი კმაყოფილება-შეიძლება დამოკიდებული იყოს სამუშაო პირობებზე, ხელფასზე, ხელმძღვანელის დამოკიდებულებაზე, კოლექტივის წევრებს შორის შექმნილ ატმოსფეროზე, საწარმოში არსებულ სოციალურ პირობებზე. საბოლოოდ კი კმაყოფილი ადამიანი ზრდის შრომის ნაყოფიერებას .


ტოლერანტობისა და მრავალფეროვნების ძირითადი პრინციპები
საქართველოს ორგანული კანონის (შრომის კოდექსი) მუხლი 2, რომელიც ეხება შრომით ურთიერთობებს მკაფიოდ ითვალისწინებს, რომ შრომით და წინასახელშეკრულებო ურთიერთობაში აკრძალულია ნებისმიერი სახის დისკრიმინაცია რასის, კანის ფერის, ენის, ეთნიკური და სოციალური კუთვნილების, ეროვნების, წარმოშობის, ქონებრივი და წოდებრივი მდგომარეობის, საცხოვრებელი ადგილის, ასაკის, სქესის, სექსუალური ორიენტაციის, შეზღუდული შესაძლებლობის, რელიგიური, საზოგადოებრივი, პოლიტიკური ან სხვა გაერთიანებისადმი. მათ შორის პროფესიული კავშირისადმი, კუთვნილების, ოჯახური მდგომარეობის, პოლიტიკური ან სხვა მდგომარეობის გამო.
დისკრიმინაციად ჩაითვლება პირის პირდაპირ ან არაპირდაპირ შევიწროება, რომელიც მიზნად ისახავს დამაშინებელი, დამამცირებელი ღირსების შემლახველი ან შეურაწმყოფელი გარემოს შექმნას. თანამედროვე მსოფლიოში, რომელსაც ახასიათებს ფართო მაშტაბიანი მიგრაცია ტოლერანტობას კიდევ უფრო დიდი მნიშვნელობა აქვს. მისი დამკვიდრება უნდა ხდებოდეს ყველგან ოჯახში, სასწავლებელში, სამსახურში. გაერთიანებული ერების ორგანიზაციის მიერ ტოლერანტობის  ყოველწლიური საერთაშორისო დღედ გამოცხადებულია 16 ნოემბერი.
ტოლერანტობა ლათინური სიტყვიდან “ტოლერავიუ” მომდინარეობს და ნიშნავს მოთბინებას, სხვისი აზრის და რწმენის მიმართ შემწყნარებლურ დამოკიდებულებას, რაღაცისადმი შეგუებას.

დასაქმებასთან დაკავშირებული დოკუმენტაციის  მომზადება
კომპანიების უმეტესი ნაწილის და მათ შორის შპს”ჯორჯიან მანგანეზის” ადამიანური რესურსების მართვის სამსახურის ერთ-ერთ მთავარ ამოცანას წარმოადგენს განვითარებაზე ორიენტირებული და პროფესიულად მზარდი პერსონალის რესურსის შექმნა. ამის გამო კომპანიები მაქსიმალურად ცდილობენ თეორიული და პრაქტიკული სწავლების საფუძველზე მოახდინოს მაღალკვლიფიციური პერსონალის დასაქმება, მათი უნარებისა და შესაძლებლობების განვითარება.
სამუშაოს მაძიებელს საშუალება ეძლევა მონაწილეობა მიიღოს კომპანიის მიერ გამოცხადებულ კონკურსში. შემდეგ ხდება სააპლიკაციო ფორმის შევსება  (ჩვენ პტაქტიკულად ვისწავლეთ თუ როგორ ხდება  სივის შევსება) ამასთან შეიძლება ითქვას, რომ მისი განუყოფელი ნაწილია რეზიუმე, მათი შევსება დიდ დაკვირვებას და ცოდნას მოითხოვს, მისი სწავლა შესაძლებელია ინტერნეტით სადაც მრავლადაა სხვადასხვა “ვებ გვეერდები” საიტები.
დამსაქმებელი უფლებამოსილია მოიპოვოს ის ინფორმაცია კანდიდატის შესახებ, რომელიც ესაჭიროება მისი დასაქმების  თაობაზე გადაწყვეტლების მისაღებად.(შ.კ.კ-ის მუხლი 5) კანდიდატი ვალდებულია დამსაქმებელს აცნობოს ნებისმიერი გარემოების შესახებ, რომელმაც შეიძლება ხელი შეუშალოს მას სამუშაოს შესრულებაში. გასაუბრების ან საჭიროების შემთხვევაში პროფესიული ტესტირების შემედგ დამსაქმებელი იღებს სათანადო გადასწვეტილებას.
შრომითი    ხელშეკრულება
შრომითი ხელშეკრულების გაფორმების და მნიშვნელობის საკითხები განსაზღვრულია შრომის კოდექსით (მუხლი-5;6). შრომითი ხელშეკრულება დამსაქმებელსა და  დასაქმებულს შორის მიღწეული შეთანხმებაა. შრომითი ხელშეკრულება  იდება წერილობითი ან ზეპირი ფორმით, განსაზღვრული ან განუსაზღვრელი ვადით.
დამსაქმებლის მიერ გამოცემული დოკუმენტი (ბრძანება, განკარგულება) რომლითაც დასტურდება  პირის სამუშაოზე მიღება, უთანაბრდება შრომითი ხელშეკრულების დადებას.
შრომითი ხელშეკრულების არსებითი პირობებია:
ა) მუშაობის დაწყების თარიღი და შრომითი ურთიერთობის ხანგრძლივობა;
ბ) სამუშაო დრო და დასვენების დრო;
გ) სამუშაო ადგილი
დ) თანამდებობა და შესრულებული სამუშაოს სახე;
ე) შრომის ანაზღაურების ოდენობა და გადახდის წესი;
ვ) ზეგანაკვეთური სამუშაოს ანაზღაურების წესი;
ზ) ანაზღარურებადი და ანაზღაურების გარეშე შვებულების ხანგრძლივობა და შვებულების მიცემის წესი.
იმედია აღნიშნული მასალები ხელს შეუწყობს პროფესიულ სტუდენტებს საგნის შესწავლაში იმ მრავალ მასალასთან  ერთად, რაც ამ კუთხით განთავსებულია სოციალური ქსელის ვებგვერდებზე.
აღნიშნული მასალები, საგნის (“გაცნობითი პრაქტიკა-სამთო საქმე”) შესწავლისათვის გათვალისწინებული საკითხების მიხედვით მოიძია და წარმოადგინა შრომის კანონთა კოდექსის და სხვახასხვა  ავტორების ნამუშევრების მიხედვით ლეო გამყრელიძემ.

